
Er mwyn gwellar cyfathrebu rhwng Rhwydwaith Ecolegol Gwydn Cymru (WaREN) a’i aelodau rydyn ni'n
anfon cylchlythyrau rheolaidd i rannu llwyddiannau, heriau a chyfleoedd, fel hyfforddiant. Edrychwch ar
ein cylchlythyr ar gyfer mis Tachwedd sy'n llawn diweddariadau ac erthyglau o bob rhan o Gymru!
Gobeithio y byddwch chi'n mwynhau ei ddarllen ac mae croeso i chi ei rannu gydag unrhyw un fydd a
diddordeb - gallant hefyd ymuno 4'n Rhwydwaith ni drwy gysylltu 4 Jess Minett.

Cylchlythyr Tachwedd

Yn WaREN rydyn ni wedi bod yn brysur yn cynnal sesiynau hyfforddi, yn gweithio ar becyn adnoddau i
Grwpiau Gweithredu Lleol (GGLI) ac yn trefnu gweithdai, i enwi dim ond rhai pethau! Nawr bod ein
hymgyrch Ymledwyr Ecosystem ni wedi dod i ben yn swyddogol ar gyfer 2022 rydyn ni'n hapusigadarnhau
ei bod yn llwyddiant mawr! Os hoffech chi ddarganfod mwy a chlywed am uchafbwyntiau ac isafbwyntiau
ein hymgyrch, edrychwch ar ein blog newydd

‘Dyddiadur Swyddog Prosiect WaREN'.

Yn ddiweddar fe wnaethon ni gymryd rhan yng
Nghynhadledd Partneriaeth Bioamrywiaeth Cymru.
Fe wnaethon ni gynnal gweithdy bioddiogelwch i
alluogi cyfranogwyr i roi adborth ar Strategaeth
Bioddiogelwch Cymreig. Mae gan y strategaeth ddau
brif nod: 1) gwella dealltwriaeth o fioddiogelwch, a 2)
gwellar  broses o  ddiweddaru  mesurau
bioddiogelwch ledled Cymru. Diolch i'r rhai ohonoch
chi a gymerodd ran am roi awgrymiadau adeiladol i
ni ar sut i helpu'r strategaeth i gyrraedd cynulleidfa
ehangach. Ar ddiwedd y sesiwn fe wnaethon ni ofyn | o bl
a fyddai ‘eich sefydliad chin cymryd rhan yn strategaeth bloddlogelwch Cymru?’ a dywedodd canran
anhygoel 0 82% o'r mynychwyr y byddent yn gwneud hynny!

Hefyd mae Swyddogion Prosiect WaREN wedi ymuno 4 Fforest Law Geltaidd Cymru a'r Canolfannau
Cofnodion Amgylcheddol Lleol i gynnal sesiynau hyfforddi ledled Cymru. Fe wnaethon ni gynnal pedwar
sesiwn llwyddiannus yn canolbwyntio ar gofnodi rhywogaethau ymledol a rheoli rhododendron ymledol.
Rydyn ni nawr yn trefnu hyfforddiant yn y dyfodol ar gyfer Grwpiau Gweithredu Lleol a gwirfoddolwyr
sy'n mynd it afael 4 rhywogaethau ymledol ledled Cymru. Os oes unrhyw hyfforddiant yr ydych chin
credu fyddai o fudd i chi neu eich Grwp Gweithredu Lleol, cysylltwch a ni.

Ar hyn o bryd rydyn ni'n trefnu gweithdai ar gyfer Grwpiau Gweithredu Lleol yng Nghymru, a fydd yn cael
eu cynnal ym mis Chwefror 2023. Bydd mwy o fanylion a chofrestru ar gyfer gweithdy GGLI Cymru ar gael
yn fuan, felly cadwch lygad ar eich bocs negeseuon a gobeithio y gwelwn ni chi yno!

Mynd yr ail filltir: Cael gwared ar jac y neidiwr

Ers 2009 mae Coetir Mynydd wedi bod yn ceisio cael gwared ar yr holl jac y neidiwr o amgylch Mynydd
Llandegai, gan weithio i lawr yr allt o'r cefn deuddwr. Rydyn ni wedi bod yn defnyddio GIS i gofnodi holl
leoliadau'r jac y neidiwr, a faint a gasglwyd. Rydyn ni hefyd yn cofnodi nifer y gwirfoddolwyr a'r oriau a
dreulir. Mae ei fapio fel hyn yn ffordd wych o ddelweddu'r cynnydd rydyn ni'n ei wneud bob blwyddyn ac
mae'n galluogi gwirfoddolwyr i ‘ganolbwyntio’ ar safleoedd penodol. Mae'n wych gweld y ‘smotiau coch’ ar
y map (sy'n cynrychiolir saflecedd gyda >50 o blanhigion) yn lleihau'n raddol i felyn (<10 planhigyn) ac
wedyn, yn olaf, i lwyd (dim mwy o jac y neidiwr!).

Rydyn ni wedi bod yn casglu 4 llaw (ac weithiau'n strimio) bob blwyddyn ers 13 mlynedd, ac er ein bod ni
wedi bod yn llwyddiannus iawn wrth reoli ei ymlediad, mae'n bosibl bod 4 i 5 mlynedd o waith o hyd cyn
cael gwared arno yn llwyr.

Rydyn ni wedi canfod bod rhaid ir clirio fod
yn systematig - mae'n well bod yn ddyfal a
chanolbwyntio ar gael gwared arno o safle
yn gyfan gwbl na chlirion rhannol dros
ardal ehangach.

Mae angen bod yn wyliadwrus dros gyfnod
hir - rydyn ni'n dali ymweld a saflecedd tair
neu bedair blynedd ar 61 gweld y planhigyn
diwethaf - dim ond wedyn ydyn nin
teimlo'n hyderus ei fod dan reolaeth.

Os caiff ei wneud yn dda, gall lladd jac y neidiwr weithio! Rydyn ni wedi cael gwared ar 15,000 i 20,000 o
blanhigion a nawr (2022) mae bron i 70% o'n safleoedd ni wedi bod yn glir o jac y neidiwr ers 3 blynedd, ac
yn y rhan fwyaf o'r rhai eraill, mae llai nag 20 o blanhigion ar 6l. Gobeithio na fydd gormod o ymweliadau

pellach nesini gasglu’r un olaf..

Rheoli Canclwm Japan yng Nghwm Garw

Ers 2017, mae Cyfoeth Naturiol Cymru, Cyngor Bwrdeistref Sirol Pen-y-bont ar Ogwr, Ymddiriedolaeth
Ddiwylliannol Awen, Cyngor Cymuned Cwm Garw, Cwmni Rheilffordd Cymoedd Pen-y-bont ar Ogwr,
Cadwch Gymru'n Daclus a Chymdeithasau Pysgota Cwm Ogwr a Chwm Garw wedi bod yn gweithio mewn
partneriaeth i gyflwyno rhaglen waith i reoli ac, yn y pen draw, dileu Canclwm Japan o goridor afon Garw.

Cyflwynwyd canclwm Japan it DU ar ddechrau'r 19eg ganrif fel planhigyn addurniadol. Mae'n blanhigyn
bythol, sy'n tyfu bob blwyddyn o'i risomau tanddaearol helaeth, ac mae'n ymledu'n gyflym drwy ddulliau
naturiol ac o ganlyniad i weithgarwch dynol. Mae'r planhigyn yn ffurfio clystyrau trwchus, gan dagu ein
llystyfiant brodorol ac achosi niwsans a difrod strwythurol.

Bob blwyddyn, mae aelodau’r bartneriaeth wedi bod yn cael gwared ar Ganclwm Japan ar hyd y cwm
rhwng canol mis Awst a diwedd mis Medi, gan ddefnyddio fformiwla chwynladdwr cymeradwy, sy'n addas
i'w drin ger dyfrffyrdd. Mae'r holl waith chwistrellu wedi'i wneud gan weithredwyr cymwys mewn tywydd
addas ac mae clystyrau o Ganclwm wedi'u targedu'n uniongyrchol.



O ganlyniad i'r gwaith hwn, mae faint o Ganclwm Japan sydd yn y cwm wedi lleihau'n sylweddol. Drwy
reoli Canclwm Japan sy'n tyfu ar hyd cwm yr afon, rydyni ni'n gwella ac yn gwarchod coridor llystyfiant
yr afon, gan wneud lle i blanhigion brodorol, gwella'r cynefin a chysylltu bywyd gwyllt ar hyd y cwm.

Ydych chi wedi ei Gofnodi?

Er mwyn mynd i'r afael 8 rhywogaethau ymledol (INNS) mae angen i ni wybod ble maen nhw. Gellir ategu
arolygon strwythuredig wedi'u cynllunio gyda chofnodion ad hoc neu achlysurol o unrhyw INNS a welir.
Does dim angen i chi fod yn ‘arbenigwr’ i'w cofnodi - gall unrhyw un wneud cofnodion biolegol - cyn belled
a'’ch bod yn gallu adnabod yr hyn rydych yn ei gofnodi yn hyderus.

Mae cofnodi biolegol wedi'i wneud yn llawer haws yn ystod y blynyddoedd diwethaf. Mae ystod eang o
help ar gael i adnabod neu gadarnhau rhywogaeth, a nifer o wefannau cofnodi ac Apiau. Mae'r rhain yn
galluogi unrhyw un, nid dim ond yr ‘arbenigwyr’, i gofnodi INNS neu yn wir unrhyw fywyd gwyllt a welir
ac atodi llun.

Fel y Ganolfan Cofnodion Amgylcheddol Lleol ar gyfer Parc Cenedlaethol Bannau Brycheiniog a Phowys,
bydd BIS, y Gwasanaeth Gwybodaeth Bioamrywiaeth, yn derbyn unrhyw gofnodion a wnewch yn y Parc.
Caiff y rhain eu mapio wedyn a bydd posib i dim prosiect INNS PCBB eu gweld, gan eu galluogi i dargedu
camau gweithredu.

Wrth wneud cofnod biolegol mae pum darn o wybodaeth sydd eu hangen yn bendant. Mae'r rhain yn aml
yn cael eu disgrifio fel Beth, Ble, Pryd a Phwy. Dim ond pedwar yw hynny meddech chi. Ar gyfer y ‘Ble’, mae
angen cyfeirnod grid ac enw lleoliad.

Mae Ap LERC Cymru yn gwneud cofnodi yn
hawdd gan mair unig wybodaeth sydd angen i
chi ei hychwanegu yw'r ‘Beth’, sef y rhywogaeth

hynny'n bosibl, gan fod hyn yn cynrychioli sgwar 10x10m neu 1xim yn y drefn honno. Un ffordd dda o
wneud hyn yw drwy ddefnyddior map yn yr Ap neu Wired, gan chwyddo i mewn a thapio'r lleoliad neu
drwy ddefnyddio un o'r nifer o apiau canfod cyfeirnod grid ac ychwanegu'r cyfeirnod grid gyda llaw yn Ap
LERC Cymru neu BIS Wired.

Gall enw lleoliad manwl fod yn ddefnyddiol hefyd, ac unrhyw wybodaeth ychwanegol ddewisol y gallwch
chi ei hychwanegu yn adran Sylwadau'r Ap neu wefannau cofnodi ar-lein. Er enghraifft, hygyrchedd, maint
yr ardal y mae eich INNS yn ei gorchuddio, ar lan pa afon neu gamlas y mae ac a yw'r tir yn breifat. Bydd
hynigyd yn helpu swyddog prosiect INNS i ddod o hyd i'r hyn rydych chi wedi'i weld yn y dyfodol.

Mae'r gallu i ychwanegu llun at eich cofnod wedi cynyddu'n fawr y siawns y bydd eich cofnod yn cael ei
wirio'n gywir ac mae hefyd yn darparu gwybodaeth ddefnyddiol am faint planhigion INNS a'u graddfa.

Mae'r dilyswyr Botanegol yn edrych ar gofnodion ap ac ar-lein a gyflwynir yn yr hen Is Sir, Sir Frycheiniog,
ac mae llun o help mawr i gadarnhau beth rydych chi wedi'i weld.

Yn ogystal ag ar gyfer rhywogaethau INNS, gellir defnyddio Ap LERC Cymru a BIS Wired ar-lein i gofnodi
pob rhywogaeth, gan ein helpu niiroi bywyd gwyllt ar y map. I gael rhagor o wybodaeth am gofnodi bywyd
gwyllt,ewchiradran ‘Cymryd Rhan'ar wefan BIS, www.bis.org.uk, a dolen i'n sianel YouTube gyda chlipiau
a ffilmiau ar gofnodi.

Ben Mullen (Swyddog Gwybodaeth a Chyfathrebu Bioamrywiaeth) — BIS

Rhondda Cynon Taf - Gwaith ar Rywogaethau Ymledol

Yn ddiweddar mae Cyngor Rhondda Cynon Taf (RhCT) wedi penodi Swyddog Rhywogaethau Ymledol
llawn amser, Dave Brown. Ein prif nod ni yw rheoli ein Rhaglen Trin Canclwm Japan. Rydyn ni'n cyflogi
contractwr allanol ac rydyn ni hefyd yn trin rhai safleoedd yn fewnol naill ai drwy chwistrellu’r coesyn neu
chwistrellu cyffredinol. Eleni rydyn ni wedi trin tua 400 o safleoedd, ac ar hyn o bryd rydyn nin delio a
thua 30 o hawliadau cyfreithiol yn erbyn yr Awdurdod, gyda'r nifer yma'n codi flwyddyn ar 61 blwyddyn.

Rydyn ni hefyd wedi gweithio mewn Partneriaeth gyda grwpiau gwirfoddol lleol a Rhwydwaith Natur
Cwm Tafiladd Jacy neidiwr ar rai o safleoedd Cefn Gwlad y Cyngor, ac mae cynlluniau ar y gweill i barhau
a hyny flwyddyn nesaf, gan gynnwys Ysgolion lleol i godi ymwybyddiaeth o Jac y neidiwr a Rhywogaethau
Ymledol eraill yn yr ardal.

Rydyn ni'n llunio rhywfaint o hyfforddiant sylfaenol
mewnol ar gyfer amrywiol adrannau’r Cyngor, h.y.
staff torri gwair, swyddogion gofal strydoedd, i godi
ymwybyddiaeth o Rywogaethau Ymledol a beth i'w
wneud a beth i beidio &4'i wneud.

Rydyn ni wrthin creu tudalen wybodaeth am
Rywogaethau Ymledol ar wefan y Cyngor gyda
gwybodaeth, lluniau a chyngor amrywiol i'r
cyhoedd. Rydyn ni hefyd yn gobeithio cael adran i
aelodau'r cyhoedd adrodd am broblemau gyda
Rhywogaethau Ymledol yn uniongyrchol i'r adran
Cefn Gwlad. Dylai hon fod yn weithredol yn gynnar

yny flwyddyn newydd.

Dave Brown - Swyddog Rhywogaethau Ymledol RhCT

Fy mhrofiad i gyda Chanclwm Japan (Fallopia japonica) ym Mharc Gwledig Cwm Clun

Mae Prosiect Cymunedol Cwm Clun yn fudiad gwirfoddol sy'n helpu i ofalu am Barc Gwledig Cwm Clun.
Rydyn nin gweithio'n agos gyda Chyngor Abertawe, sef perchnogion y tir. Cefais i fy mhenodi yn
gydlynydd bioamrywiaeth yn 2019 - a dysgu'n fuan iawn mair felltith fwyaf i ni yw Canclwm Japan,
Fallopia japonica.

Defnyddiwyd rhan helaeth o Gwm Clun fel safle tirlenwi tan y 1980au ac mae’r canclwm yn bresennol ar
hyd ymyl yr hen domen. Roedd yn ddiwrnod trist pan welais i fod y canclwm wedi croesiT afon ir lan a
oedd wedi bod yn llawn clychau'r gog a blodau'r gwynt yn y gwanwyn. Felly, roeddwn i'n llawn cymhelliant



pan ofynnodd swyddogion y Cyngor a allwn i drefnu gwirfoddolwyr i fapior lleoliad a graddfar Fallopia
japonica fel eu bod yn gallu trefnu rhaglen ddileu.

Doedd hi ddim yn dasg hawdd ond, gan ddefnyddio ystod o sgiliau a phrofiad, gan gynnwys academyddion
Prifysgol Abertawe, roedd posib i ni hyfforddi timau o wirfoddolwyr i gerdded y 750 o erwau yng Nghwm
Clun a chofnodi eu gweld. Cafodd ein cofnodion eu digideiddio a'u crynhoi - y cyfanswm syfrdanol oedd
122 o leoliadau, sef cyfanswm o fwy nag 20 mil metr sgwar o orchudd. Roedd hyn yn amrywio o achosion
bach, gwasgaredig, i ehangder ymyl y domen a amcangyfrifwyd drwy gerdded o amgylch y tir a chymharu
a lluniau Google Earth.

Mae wedi rhoi llawer o foddhad, gweld contractwyr ar y safle yn trin y canclwm ac yn cael adborth ar ein
gwaith. Rydyn ni'n edrych ymlaen at fonitro'r canlyniad yn ystod y blynyddoedd nesaf.

Sheila Brooks, www.facebook.com/clynevalley clynevalleycommunityproject.uk/

Coedwigoedd Glaw Celtaidd Cymru: Canllaw Rheoli Rhododendron

Yn seiliedig ar fwy na 30 mlynedd o brofiad ym maes rheoli Rhododendron ponticum yn Eryri, mae Prosiect
Coedwigoedd Glaw Celtaidd Cymru wedi cynhyrchu pecyn adnoddau gydar nod o gynorthwyo a
chynghori unigolion neu grwpiau syn dymuno rheolir
planhigyn hynod ymledol yma. Wedi'i fwriadu ar gyfer
cynulleidfaoedd amrywiol, o berchnogion gerddi unigol i
sefydliadau neu bartneriaethau sy'n ceisio cael gwared ar y
planhigyn ar raddfa tirwedd, nod y pecyn adnoddau yw
arwain defnyddwyr drwy'r broses o gyflawni rheolaeth
effeithiol, gan gynnwys adnabod a chanfod graddfa'r
broblem, penderfynu ar y dull ar raddfa orau i'w rheolj,
maen ymdrin 4 materion syn ymwneud i chaniatad ac
iechyd a diogelwch, ac yn helpu i arwain y broses o wneud
penderfyniadau mewn perthynas a phenderfynu pwy sy'n
ymgymryd 4T gwaith a sut i fesur llwyddiant. Ar gael ar hyn
o bryd fel cyfres o PDFs dwyieithog (Cymraeg a Saesneg) y
gellir eu lawrlwytho o wefan Coedwigoedd Glaw Celtaidd
Cymru. Gall unrhyw un sydd 3 diddordeb yn y pecyn
adnoddau, sydd eisiau cyngor pellach, neu sydd eisiau rhoi
adborth ar y pecyn adnoddau gysylltu ar Prosiect
Coedwigoedd Glaw Celtaidd ar: post@celticrainforests.wales.

Coleg y Mynyddoedd Duon

Mae gweithio ym maes cadwraeth yn cael ei weld fel llwybr gyrfa arbenigol yn aml, maes pobl sydd wedi
astudio daearyddiaeth ar lefel TGAU a Safon Uwch ac wedyn Gwyddor yr Amgylchedd ar lefel gradd. Ond
y dyddiau hyn, yn 61 y dywediad, mae pob swydd yn swydd hinsawdd - neu'n gywirach, swyddi hinsawdd
a natur, oherwydd nid ymwneud 3 hinsawdd y ddaear yn unig maer argyfwng sy'n ein hwynebu, ond y
sylweddoliad na allwn ni ddal ati fel rydyn ni wedi bod yn gwneud. Yn y foment dyngedfennol hon, mae

rhaniadau rhwng gyrfaoedd yn diflannu ac mae sectorau a safbwyntiau byd-eang yn gwrthdaro. Fel y
maer awdur ar gweledydd Colin Tudge wedi ysgrifennu, ‘we must re-think everything in the light of
everything else.’ Ac felly, iT rhai sy'n malio am ein byd naturiol, mae cadwraeth nid yn unig yn ymwneud a
diogelu ardaloedd penodol, ond hefyd trawsnewid ein heconomiibatrymau llai darfodadwy. Aci'rrhai sy'n
ceisio gyrfa broffidiol, nid yw'n bosibl ei wneud mwyach heb roi sylw i gyfyngiadau planedol.

Mae hyn yn golygu bod angen diweddaru'r hyn rydyn ni'n ei ddeall wrth addysg a sgiliau sylfaenol yn
radical. Er mwyn paratoi pobl ar gyfer y byd cynaliadwy hwn lle mae natur, a hynny'n gwbl gywir, yn
ganolbwynt, mae angen addysg gyfannol sy'n cyfuno ffyrdd hanfodol o geisio a meddwl gyda llythrennedd
ecolegol a hinsawdd sylfaenol ochr yn ochr a dealltwriaeth o ddamcaniaethau newid, deinameg pwer a sut
maeT cyfan yn ffitio gyda'i gilydd. Dyma hanfod y radd newydd rydyn ni wedi’i datblygu yng Ngholeg y
Mynyddoedd Duon, https://systemschange.uk sydd nawr yn recriwtio ar gyfer ein grwp arloesol cyntaf i
ddechrau ym mis Medi 2023. Os ydych chi'n gwybod am unrhyw un sy'n dymuno ailwerthuso ei fyd-olwg a
mynd ir afael a'r newidiadau aruthrol sydd ar y gweill, rhowch wybod iddo ef neu hi.

INVASIVESNET

Mae'r Gymdeithas Ryngwladol ar gyfer Gwybodaeth Agored am Rywogaethau Ymledol (INVASIVESNET)
yn fenter o'r gwaelod i fyny a gréwyd gan wyddonwyr pryderus gyda'r nod o ddatblygu rhwydwaith byd-
eang cynaliadwy o rwydweithiau ar rywogaethau ymledol. Bydd y Gymdeithas yn cael ei ffurfio drwy
gysylltu rhanddeiliaid sydd a diddordeb a'u rhwydweithiau, gan gynnwys gwyddonwyr a dinasyddion,
gweithgorau a mentrau arbenigol rhyngwladol a chenedlaethol, rheolwyr cronfeydd data, byrddau
golygyddol cyfnodolion mynediad agored thematig, asiantaethau amgylcheddol sydd 4 diddordeb,
ymarferwyr a rheolwyr, diwydiannau yr effeithir arnynt a diwydiannau cyfrifol, sefydliadau diogelu'r
amgylchedd anllywodraethol a chyrff addysgol. Bydd y gymdeithas yn gweithio fel cymuned ymarfer, gan
alluogi cyfleoedd rhwydweithio, rhannu gwybodaeth a dysg i bob cyfranogwr. Bydd hyn yn hyrwyddo
ffyrdd mwy cydlynol a than reolaeth o gydweithredu a chyfathrebu canlyniadau ymchwil yn agored fel
bod modd trosglwyddo'r rheolaeth ar rywogaethau ymledol yn fwy effeithlon rhwng pob lefel.

Newyddion da! Diolch i roddion gan aelodau, gall INVASIVESNET gynnig aelodaeth i fyfyrwyr! Mae
INVASIVESNET yn chwilio am fyfyrwyr sy'n awyddus i fod yn rhan o'r Rhwydwaith. Ydych chi'n fyfyriwr
MSc neu PhD yn gweithio ar rywogaethau ymledol ac sydd a diddordeb mewn bod yn rhan o
INVASIVESNET? Anfonwch eich CV a datganiad cymhelliant byr (750 gair) i: media@invasivesnet.org.

Cofiwch gysylltu a ni gydag unrhyw gwestiynau!

Cafodd y prosiect cadwraeth mwyaf i helpu i adfer bywyd gwyllt ar bedair afon bwysig yn Ne Cymru ei
lansio ddydd Gwener 28ain Hydref 2022. Bydd y Prosiect 'Pedair Afon LIFE' dan arweiniad Cyfoeth Naturiol
Cymru (CNC) yn diogelu, yn gwella ac yn helpuiadfer afonydd Teifi, Tywi, Cleddau ac Wysg. Amcangyfrifir
y bydd 776km o afon yn cael ei gwella.

Bydd y prosiect, a gefnogir gan Raglen LIFE yr UE gyda chyllid yn cael ei ddarparu hefyd gan Lywodraeth
Cymru a Dwr Cymru, yn gweld dros £9 miliwn yn cael ei wario i fynd i'r afael 4 heriau cadwraeth brys dros
y pum mlynedd nesaf. Bydd y prosiect yn canolbwyntio ar:


https://systemschange.uk/
https://www.invasivesnet.org/
mailto:media@invasivesnet.org

e Wella cynefinoedd ac amodau afonydd ar gyfer pysgod mudol — yn fwyaf nodedig eog yr Iwerydd,
llysywen bendoll y mér ac afon, pennau lletwad a gwangod. Bydd dyfrgwn a misglod perlog yr afon yn
elwa hefyd.

e Ail-naturioli darnau o afonydd wedi'u sythu fel eu bod yn ymdroelli unwaith eto. Bydd hyn o fudd i
fywyd gwyllt yn ogystal ar cymunedau sy'n amgylchynu'r afonydd gan y gall arafu'r llif leihau'r perygl
o lifogydd i lawr yr afon.

o Gweithio gyda ffermwyr i ddiogelu coridorau afonydd a lleihau gwaddodion a maetholion rhag mynd i
mewn i afonydd. Bydd gan hyn y fantais ychwanegol o ddiogelu cyflenwadau dwr yfed pwysig.

e Lleihau effaith rhywogaethau anfrodorol ymledol mewn 18okm o afon. Bydd rhywogaethau fel Jac y
Neidiwr, pidyn-y-gog Americanaidd, clymog Japan, ac efwr enfawr yn cael eu rheoli.

Mwy o wybodaeth am y prosiect yma.

gardd yn gyfrifol er mwyn osgoi lledaenu planhigion ymledol. Helpwch ni i
ledaenu'r gair! Mwy o wybodaeth am sut gall garddwyr helpu i fynd i'r afael

Yr hydref yma rydyn ni'n atgoffa garddwyr i gael gwared ar eu gwastraff
arhywogaethau ymledol yma neu edrychwch ar ein fideo esbonio. {

Gallwch hefyd ein helpu ni i godi ymwybyddiaeth drwy edrych ar y taflenni

ar posteri am ddim yma a graffeg cyfryngau cymdeithasol gan
Ysgrifenyddiaeth Rhywogaethau Estron Prydain Fawr.

Mwy o wybodaeth am WaREN

Mae Prosiect Rhwydwaith Ecolegol Gwydn Cymru (WaREN) yn cael ei ddarparu gan Ymddiriedolaeth
Natur Gogledd Cymru ac Ymddiriedolaeth Natur De a Gorllewin Cymru. Mae WaREN yn cael ei gyllido
gan Gynllun Rheoli Cynaliadwy Llywodraeth Cymru tan fis Ebrill 2023.

gyfer Datblygu Gwledig:
Ewrop yn Buddsoddi mewn Ardaloedd Gwledig
European Agricultural Fund for LlYWOdfaeth Cymru

Rural Development:

Europe Investing in Rural Areas WEISh Government



https://nrw-newsroom.prgloo.com/news/restoring-life-back-into-four-rivers-in-wales-embargo-0001-friday-28-october-2022
https://www.northwaleswildlifetrust.org.uk/cy/ymledwyr-ecosystem
https://youtu.be/qnu9vmLNj8Q
https://www.nonnativespecies.org/what-can-i-do/be-plant-wise/materials-and-resources/
https://www.nonnativespecies.org/what-can-i-do/be-plant-wise/materials-and-resources/
https://www.nonnativespecies.org/assets/BPW-graphics-landscape.zip
https://www.northwaleswildlifetrust.org.uk/waren

